
NEGARA BRUNEI DARUSSALAM

SYARAT-SYARAT DAN PERATURAN-PERATURAN YANG
MENGAWAL LATIHAN DALAM PERKHIDMATAN

SEBERANG LAUT (LDPSL)

Pad a menjunjung titah perkenan Kebawah Duli Yang Maha Mulia Paduka Seri
Baginda Sultan dan Yang Di-Pertuan Negara Brunei Darussalam, maka adalah
dengan ini dimaklumkan bahawa syarat-syarat dan peraturan-peraturan yang
mengawal latihan dalam perkhidmatan seberang laut (LDPSL) adalah seperti
berikut :

1. PENDAHULUAN

1.1 Syarat-Syarat dan Peraturan-Peraturan Latihan Dalam
Perkhidmatan Seberang Laut (LDPSL) didalam Surat Keliling ini
ialah Latihan Dalam Perkhidmatan Penuh sahaja bagi:

(a) Kelulusan-kelulusan formal di peringkat sijil, diploma,
ijazah pertama, sarjana, Ph.D., kelulusan kepakaran,
ikhtisas atau professional dan pengurusan.

(b) Penempatan, secondment(berbentuk latihan), latihan
industri, kursus jangka pendek dan kursus latihan
sebagaimana dikehendaki dalam Skim Perkhidmatan.

(c) Kajian pendek akademik, latihan kemaskini pengetahuan
atau penempatan akademik kesemuanya di bawah cuti
sabatikal (Peraturan Cuti Sabatikal Universiti Brunei
Darussalam 2004 adalah dikecualikan daripada peraturan
ini) bagi pegawa;-pegawai kanan.

1.2 Pegawai-pegawai Kerajaan termasuk kakitangan-kakitangan
dalam semua Bahagian di bawah Skim LDPSL ini adalah
tertakluk kepada Peraturan-Peraturan Pegawai-Pegawai
Kerajaan (General Orders) dan lain-lain peraturan yang
dikuat-kuasakan. i

1.3 Bagi tujuan Skim LDPSL ini, perkataan Kerajaan dimaksudkan
Kerajaan Kebawah Duli Yang Maha Mulia Paduka Sed
Baginda Sultan Dan Yang Di-Pertuan Negara Brunei
Darussalam.

1.4 Skim ini dihulurkan kepada pegawai-pegawai Kerajaan yang
terdiri daripada rakyat Kebawah Duli Yang Maha Mulia Paduka
Seri Baginda Sultan dan Yang Di-Pertuan Negara Brunei
Darussalam dalam Perkhidmatan Tetap dan Sebulan ke Sebulan
tanpa mengenakan tempoh minima perkhidmatan.

1.5 LDPSL adalah diasaskan kepada keperluan untuk menimba
pengetahuan dan kemahiran bertaraf tinggi dan antarabangsa
dari institusHnstitusi pengajian 'par excellence' di dalam
bidang-bidang strategik mengikut perancangan dan keperluan
pembangunan melalui pegawai-pegawai yang terbaik. Bidang-
bidang strategik ini tidak mengecualikan kursus-kursus yang
sudah ada diajarkan di d~(am Negara.

1.6 Penilaian bagi pemberian Skim ini mengutamakan kepada
pegawai terbaik di dalam bidang masing-masing yang
mempunyai potensi tinggi dan merit untuk dapat mengikuti
dan berjaya menamatkan kursus dengan cemerlang bagi
memenuhi objektif utama Skim iaitu peningkatan tahap
kemahiran, pengetahuan dan professionalisma di dalam
Perkhidmatan Awam. Dalam konteks ini, Skim tidak terikat
secara langsung dan serta-merta dengan pemberian
jawatan/tanggagaji yang lebih tinggi kepada pegawai yang
berjaya di dalam LDPSL.

Kriteria-kriteria am bagi pegawai terbaik sebagai panduan
sahaja adalah seperti di dalam Lampiran I.

2. PERTIMBANGANSKIMLD!'SL

2.1 Sokongan skim latihan ini mestilah berkaitan secara langsung
dengan perancangan Sumber Tenaga Manusia (HRD)
Kementerianl Jabatan masing-masing. Oleh itu sokongan bagi
latihan pada pokoknya berdasarkan perancangan sistematik
Kementerian/ Jabatan yang mengenalpasti bidang dan pegawai
untuk tujuan ini. Pegawai yang dipilih dan disokong merupakan
pegawai terbaik dan berkelayakan di dalam bidangnya.
Kebenaran bag1 Skim ini boleh di dalam dua bentuk iaitu di
atas sokongan atau tawaran kepada pegawai~ .

2.2 Penilaian akan dibuat keatas semua sokongan atau keperluan
secara keseluruhan dan pertimbangan dibuat mengikut merit
sokongan atau keperluan Kementerian 1Jabatan yang tidak
semestinya terikat kepada mana-mana kuota yang ditetapkan
bagi Kementerianl Jabatan masing-masing.

2.3 Penilaian calon yang disokong atau untuk diberikan tawaran,
jika diperlukan, akan dibuat melalui sistem ujian ataul dan
temuduga.

2.4 Bidang kursus/latihan dikendaUkan oleh institusi pengajian
yang terkemuka di luar negeri.

Sebagai panduan sahaja dilampirkan ( Lampiran /I ) kedudukan
'ranking' universiti terkemuka di United Kingdom, Australia,
Canada, Amerika Syarjkat dan dunia bagi 2005/2006. Perlu
dimaklumi kedudukan ini mengikut kriteria tertentu dan
penyertaan universiti tertentu didalam penilaian 'ranking' dan
ianya sentiasa dinamik.

UMUR

2.5 Skim memberikan keutamaan kepada calon-calon berumur di
dalam lingkungan 40 tahun ke bawah (perkataan 'lingkungan'
memungkin pertimbangan keatas pegawai yang baru melimpasi
umur 40 tahun).

2.6 Pegawai berumur di dalam lingkungan 35 tahun ke bawah
yang mempunyai kelulusan penuh akademik peringkat 'A' atau
sebanding yang cemerlang di dalam subjek-subjek strategik
akan diberi pertimbangan untuk melanjutkan pelajaran ke
peringkat tinggi termasuk diploma atau ijazah pertama di
bawah Skim in1.

2.7 Latihan jangka pendek dibukakan kepada calon-calon berumur
hingga 53 tahun.

2.8 Tempoh ikat janji (bond) dengan Kerajaan adalah seperti di
Lampiran III.

Z. _

